


Узніміся, Сцяг Чырвоны!

Першай, конніца, ўпярод!

Пала царская карона,

Беларускі ўстаў народ.



Смела ўсе на барыкады!

Не для нас астрог і страх;

Мы памерці будзем рады

З сцягам вольнасці ў руках.



Беларусы мы, не зломкі,

Моцны ўсе ў паходзе мы,

Не вядуць нас камандзіры,

А жалезныя арлы.

Смела ўсе на барыкады! і г. д.



Мы Пілсудскага разбілі

І ўсе межы разаб’ём

Ды мазолістай рукою

Капітал з зямлі змяцём.

Смела ўсе на барыкады! і г. д.



Мінск наш быў захоплен панам,

Але ўцёк пан, як мага...

За свабоду Беларусі

Гукнем громкае «Ура!».

Смела ўсе на барыкады! і г. д.



Беларусы дружна ўстануць

За савецкія правы,

Пралетары ўсе пачуюць,

Як змагацца ўмеем мы.

Смела ўсе на барыкады! і г. д.



Узніміся, Сцяг Чырвоны!

Першай, конніца, ўпярод!

Пала царская карона,

Беларускі ўстаў народ!



Смела ўсе на барыкады!

Не для нас астрог і страх;

Мы памерці будзем рады

З сцягам вольнасці ў руках.

